
UUM ONLINE: Sempena lawatan Hadhramout University (HU), Yemen ke Universiti Utara 
Malaysia (UUM) selama dua hari mulai 15 April lalu, delegasi yang diketuai Presidennya, Prof. Dr. 
Mohammed Saeed Khanbash telah mengadakan kunjungan hormat ke atas Naib Canselor, Prof. 
Dr. Ahmad Bashawir Abdul Ghani di Balai Tamu, baru-baru ini. 
 
Dalam pertemuan tersebut, kedua pihak membincangkan tentang potensi jalinan kerjasama 
antara UUM dan juga Hadhramout University pada masa hadapan, antaranya penglibatan dalam 
penyelidikan bersama tentang konflik Timur Tengah di bawah Pusat Pengajian Antarabangsa 
(SOIS). 
 
Turut berlangsung majlis menandatangani surat hasrat (LOI) yang mana UUM diwakili Naib 
Canselor dan Hadhramout University diwakili Presidennya. 
 
Lawatan delegasi Hadhramout University itu diteruskan ke U-Assist, diikuti perjumpaan bersama 
pegawai kanan UUM di Pusat Hal Ehwal dan Kerjasama Antarabangsa (CIAC) yang diketuai 
Pengarahnya, Prof. Madya Dr. Mohamad Farizal Rajemi.  
 
Turut serta dalam delegasi tersebut ialah Naib Presiden Hal Ehwal Akademik HU, Prof. Dr. 
Abdullah Salleh Ba-Beair; Naib Presiden Hal Ehwal Pelajar HU, Prof. Dr. Salem Mubarak Al-
Obathani; Naib Presiden Pengajian Pendidikan Tinggi HU, Prof. Madya Dr. Hadi Salem Al-
Sabban, wakil HU di Malaysia, Dr. Samir Salem Al-Bawri dan Ketua Pengarah Pejabat Presiden 
HU, Hussien Abdullah Bseleb. 

